
	1. Տարածքային կառավարման և ենթակառուցվածքների նախարարություն
	18.06.2025թ.

	
	ԴԽ//20567-2025

	«Հայաստանի Հանրապետության կառավարության 2024 թվականի դեկտեմբերի 12-ի «Անժամկետ, անհատույց օգտագործման իրավունքով տարածքներ ամրացնելու մասին» N 1983-Ա որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ վերաբերյալ առաջարկում ենք հետևյալը․
1. Նախագծի վերնագրից հանել ««ԱՆԺԱՄԿԵՏ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔՆԵՐ ԱՄՐԱՑՆԵԼՈՒ ՄԱՍԻՆ»» բառերը հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 5-րդ մասի պահանջը, համաձայն որի՝  «Նորմատիվ իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտի վերնագրում բերվում է միայն փոփոխվող կամ գործողությունը դադարեցվող իրավական ակտի` սույն օրենքի սահմանված կրճատ անվանումը»,
2․ Նախագծի համարակալումը վերանայել, քանի որ   նախագծի 2-րդ պարբերությունը պետք է լինի Նախագծի 1-ին կետ,
    3․ Նախագծում բացակայում է Հայաստանի Հանրապետություն, քաղաք Երևան, Նալբանդյան 104 հասցեում գտնվող անշարժ գույքի սեփականության իրավունքի վկայականի տվյալները։
      Միաժամանակ հաշվի առնելով, որ Նախագծում նշված անշարժ գույքի մի մասի նկատմամբ սեփականության իրավունքի պետական գրանցումն իրականացված է փակ ընթացակարգով, անհրաժեշտ է Նախագիծը շրջանառել փակ ընթացակարգով։ 

	


1. Նախագծի վերնագրից հանվել է ««ԱՆԺԱՄԿԵՏ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔՆԵՐ ԱՄՐԱՑՆԵԼՈՒ ՄԱՍԻՆ»» բառերը և նշվել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 12-Ի N 1983-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»



2. Նախագծի համարակալումը վերանայվել է, 2-րդ պարբերությունը դարձել է Նախագծի 1-ին կետ,
3. Նախագծում բացակայում է Հայաստանի Հանրապետություն, քաղաք Երևան, Նալբանդյան 104 հասցեում գտնվող անշարժ գույքի սեփականության իրավունքի վկայականի տվյալները, Առողջապահության նախարարությունում չկան այդ տվյալները։

      Կառավարության 2024 թվականի դեկտեմբերի 12-ի N 1983-Ա որոշումը և սույն որոշման նախագիծը շրջանառվել են բաց ընթացակարգով, ուստի անհրաժեշտություն չկա այն շրջանառել փակ ընթացակարգով, քանի որ սույն նախագծում կատարվում են բացառապես տեխնիկական ուղղումներ:

	2. Ֆինանսների նախարարություն
	14.07.2024թ.

	
	01/34-2/15359-2025

	Ձեր 09.06.2025թ. N ԱԱ/06.1/18586-2025 գրությամբ ներկայացված՝ «Հայաստանի Հանրապետության կառավարության 2024 թվականի դեկտեմբերի 12-ի «Անժամկետ, անհատույց օգտագործման իրավունքով տարածքներ ամրացնելու մասին» N 1983-Ա որոշման մեջ փոփոխություններ կատարելու մասին»» ՀՀ կառավարության որոշման նախագծի վերաբերյալ առաջարկում ենք վերնագրում նշել փոփոխվող որոշման կրճատ անվանումը՝ հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 5-րդ մասը:
	       Ընդունված է: Որոշման նախագծի վերնագրում նշվել է իրավական ակտի նախագծի կրճատ անվանումը: 

	[bookmark: _Hlk204269215]3. Արդարադատության նախարարություն
	22.07.2025թ.

	
	//28749-2024

	Ի պատասխան Ձեր 2024 թվականի հուլիսի 16-ի թիվ ԱԱ/06.1/20458-2024 գրության՝ հայտնում եմ, որ Արդարադատության նախարարության քրեակատարողական հիմնարկների հատակագծերը գաղտնագրված են:
Միաժամանակ, հարկ եմ համարում նշել, որ «Անժամկետ, անհատույց օգտագործման իրավունքով տարածքներ ամրացնելու մասին» ՀՀ կառավարության որոշման նախագծի (այսուհետ` Նախագիծ) մշակման փուլում ԱՆ քրեակատարողական հիմնարկների՝ Առողջապահության նախարարության «Քրեակատարողական բժշկության կենտրոն ՊՈԱԿ-ին (այսուհետ նաև՝ ՊՈԱԿ) հանձնվող տարածքներում կատարվել են չափագրման աշխատանքներ:
Արդարադատության նախարարությունն առարկություն չունի վերոնշյալ տարածքների չափագրման արդյունքները նախագծին կցելու և գաղտնիության ռեժիմով շրջանառելու վերաբերյալ:

	Ընդունվել է ի գիտություն:

	4. [bookmark: _Hlk204269020]Կադաստրի կոմիտե

	16.06.2025թ.

	
	ՍԹ/11782-2025

	1. Ի պատասխան Ձեր 2025 թվականի հունիսի 9-ի N ԱԱ/06.1/18586-2025 գրության՝ հայտնում ենք, որ Կադաստրի կոմիտեն «Հայաստանի Հանրապետության կառավարության 2024 թվականի դեկտեմբերի 12-ի «Անժամկետ, անհատույց օգտագործման իրավունքով տարածքներ ամրացնելու մասին» N 1983-Ա որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ամբողջական դիրքորոշում կկարողանա տրամադրել Նախագծի 1-ին կետով անժամկետ, անհատույց օգտագործման իրավունքով ամրացվող տարածքների՝ հետագայում պայմանագրերի անբաժանելի մաս հանդիսացող հատակագծերը սահմանված կարգով Կադաստրի կոմիտե ներկայացնելու պարագայում:
	1. Նախագծի ընդունումով կատարվում են ճշտումներ Կառավարության 2024 թվականի դեկտեմբերի 12-ի N 1983-Ա որոշման մեջ: Հատակագծերը կներկայացվեն Կադաստրի կոմիտե` անշարժ գույքի սեփականության վկայականներ ստանալու ժամանակ: 

	4. Վարչապետի աշխատակազմ
	18.07.2025թ.

	
	02/16.32/23551-2025

	Իրավաբանական վարչություն  
Ներկայացված նախագծով նախատեսվում է ՀՀ կառավարության 2024 թվականի դեկտեմբերի 12-ի N 1983-Ա որոշման 2-րդ կետով սահմանված ժամկետի փոփոխություն: Մինչդեռ նկատի ունենալով, որ սահմանված ժամկետներն անցել են, նախագծով նախատեսված փոփոխությունները չեն բխում ՀՀ կառավարության 2021 թվականի փետրվարի 25-ի N 252-Լ որոշման հավելվածի 124-րդ կետի դրույթներից, համաձայն որի՝ իրավական ակտերով պետական և տեղական ինքնակառավարման մարմինների համար սահմանված ժամկետները կարող են փոփոխվել՝ այդ իրավական ակտերում փոփոխություններ կատարելու միջոցով: Ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ: Արդեն իսկ լրացած ժամկետները փոփոխման ենթակա չեն:

Ֆինանսատնտեսագիտական վարչություն
1.	ՀՀ կառավարության 2024 թվականի դեկտեմբերի 12-ի N 1983-Ա որոշման 2-րդ կետի համաձայն՝ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին հանձնարարվել է որոշումն ուժի մեջ մտնելուց հետո քառամսյա ժամկետում կնքել տարածքների անժամկետ, անհատույց օգտագործման պայմանագիր: Վերոնշյալ ժամկետը լրացել է դեռևս 23.04.2025թ. և հետևաբար Նախագծի 2-րդ կետով առաջարկվող փոփոխությունը չի բխում ՀՀ կառավարության 2021 թվականի փետրվարի 25-ի N 252-Լ որոշման հավելվածի 124-րդ կետի դրույթներից:
2.	Առաջարկում ենք Նախագծին կից տրամադրել  անհատույց ամրացվող տարածքների հատակագծերը, հաշվի առնելով, որ տարածքները նույնականացված չեն և պարզ չէ, թե որ տարածքների մասին է խոսքը:


3.	Առաջարկում ենք առաջնորդվել ՀՀ վարչապետի աշխատակազմի ղեկավարի 19.12.2024թ. N 02/08.86/43837-2024 գրության պահանջով:
4.	Նախագծի ամփոփաթերթում ներառված Տարածքային կառավարման և ենթակառուցվածքների նախարարության՝ 1-ին կետով ներկայացված դիտարկման պարզաբանումը բովանդակային առումով չի համապատասխանում վերջինիս:


	Ընդունվել է: Նախագծի 2-րդ կետը` ժամկետի փոփոխության վերաբերյալ, հանվել է: 







1.Ընդունվել է: Նախագծի 2-րդ կետը, ժամկետի փոփոխության վերաբերյալ, հանվել է: 
 



2.Տարածքների նույնականացումն իրականացվել է Կառավարության 2024 թվականի դեկտեմբերի 12-ի N 1983-Ա որոշմամբ, իսկ սույն նախագծով կատարվում են տեխնիկական ուղղումներ, հավելյալ նույնականացման կարիք չկա, իսկ հատակագծերը կներկայացվեն Կադաստրի կոմիտե` անշարժ գույքի սեփականության վկայականներ ստանալու ժամանակ:

3.Հայաստանի վերափոխման ռազմավարություն 2050  
Մեգանպատակներ 04 առողջ և ապահով քաղաքացի, ժողովուրդ

4. Կառավարության 2024 թվականի դեկտեմբերի 12-ի N 1983-Ա որոշումը և սույն որոշման նախագիծը շրջանառվել են բաց ընթացակարգով, ուստի անհրաժեշտություն չկա այն շրջանառել փակ ընթացակարգով, քանի որ սույն նախագծում կատարվում են բացառապես տեխնիկական ուղղումներ:



